
FADEMGA Plena inclusión Galicia é a Federación               
galega de asociacións en favor das persoas con                 
discapacidade intelectual ou do desenvolvemento.  

 

FADEMGA constituíase o 14 de xullo de 1979 despois da 
unión de 6 asociacións, sendo declarada entidade de 
utilidade pública polo Ministerio do Interior o 17 de        
xullo de 2008. 

 

Como Federación, a nosa responsabilidade é a defensa 
dos dereitos e o fomento da calidade de vida de cada 
persoa con discapacidade intelectual e de cada familia, 
ao tempo que loitamos por unha sociedade máis xusta 
e solidaria. 

 

Isto significa lograr que todas as persoas con                             
discapacidade intelectual teñan os mesmos dereitos e 
oportunidades de ter unha vida digna e participar na 
sociedade en igualdade de condicións.  

 

A nosa Misión é promover accións e servizos (acordes 
co Código Ético e os valores do movemento asociativo 
de Plena inclusión) que cren as condicións necesarias 
para que as organizacións melloren a calidade de vida 
das persoas con discapacidade intelectual ou do                        
desenvolvemento e as súas familias.  

 

Englobamos a 4.495 persoas usuarias, preto 
de 6.942 persoas socias, 1.680 profesionais 
e 1.124 persoas voluntarias.  

con discapacidade intelectual (membros de 
bolsa propia das áreas de emprego, área  
social e persoas membro das entidades             
federadas) que se benefician das actividades 
de FADEMGA Plena inclusión Galicia. 

Contamos chegar a 
máis de 8.000                    
persoas  

Somos 40 entidades              
federadas 

6  /  O noso proxecto 

O noso                    

proxecto 

Dende FADEMGA Plena inclusión Galicia realizamos 

programas de atención directa para as persoas con 

discapacidade intelectual ou do desenvolvemento 

co fin de facilitarlles o apoio e as ferramentas que 

precisan para mellorar aqueles aspectos nos que 

poden ter carencias ou máis necesidades de apoio, 

complementando así accións que as entidades, por 

falta de recursos, non poden realizar.  

Nalgúns casos, estes apoios proporciónanse de  

xeito individualizado, mentres que noutros os             

apoios proporciónanse a un grupo de persoas con 

características ou necesidades similares e en              

espazos comúns.  

 

Coa execución destes programas a Federación     

promove que as respectivas entidades comecen a 

dinamizar e traballar estas cuestións para a mellora 

real da calidade de vida das persoas con discapaci-

dade intelectual ou do desenvolvemento e das     

súas familias. 

Entre o nosos fins estatutarios cabe destacar o          

fomento da constitución de asociacións, a                         

coordinación de obxectivos, actividades, recursos e 

posibilidades dos asociados, a representación  dos 

nosos membros, facilitar información e mesmo                

realizar campañas de sensibilización social.  

En definitiva, o noso traballo oriéntase á                

promoción das persoas con discapacidade intelectual 

ou do desenvolvemento, carecendo de ánimo de            

lucro.  

 

 

 

Plan de Acción 2022 

Durante 2022 planificaremos conxuntamente coas entida-
des as accións a abordar en relación a temas vitais para o 
seu día a día: desenvolvemento do concerto social, recur-
sos económicos, novas normativas, plan de investimen-
tos, novo modelo residencial, sobrecustes económicos, 
convenio colectivo, incrementos salariais... 

Igualmente, continuaremos promocionando e reclaman-
do o papel das asociacións como axentes de cambio en 
todos aqueles campos e aspectos que xurdan: novos             
modelos, defensa dos dereitos,  cambios  normativos e 
lexislativos ... 

Trataremos de facilitar o préstamo de furgonetas para                      
aquelas entidades socias que así o demanden. Contamos 
cun total de 44 vehículos cedidos ás entidades e na propia                       
Federación, todos eles a disposición para, no caso de ser              
necesario, facilitar o eu préstamo. 

Fomentaremos a constitución de asociacións en lugares 
onde non se cubra a atención ás persoas con discapacida-
de intelectual. 

Coordinaremos os obxectivos, actividades, recursos e  
posibilidades dos nosos asociados na loita polos dereitos 
das persoas con discapacidade intelectual, unificando  
criterios de acción e fomentando esforzos e actividades 
conxuntas. 

 

Espazos de participación 
 
Tras un ano de transición, as comisións e UDS foron             
renovadas co fin de seguir  fomentando a participación 
(tanto presencial como en liña) do persoal técnico das 
entidades, das persoas familiares, das persoas con                
discapacidade intelectual, persoas directivas e voluntaria-
do... en todos aqueles aspectos que se consideren de       
interese para ser abordados.  
Como  estruturas de participación que son, as UDS teñen 
un carácter transversal, técnico e experto, e cada unha 
delas está especializada nun campo concreto da discapa-
cidade intelectual e constituída como órgano consultivo e 
como observatorio. 
 
No que respecta aos ámbitos de participación, promo-
veremos novos espazos en liña vía Zoom ou outras aplica-
cións que faciliten a participación. Se as circunstancias 
sanitarias o permiten, tamén fomentaremos de novo a 
participación presencial entre e coas entidades socias 
(seminarios, xornadas, faladoiros...).  

Obxectivo: 

Mellorar o 
asesoramento 

As entidades son o motor da Federación, 
por elo diriximos a nosa actuación a             

fomentar a constitución de asociacións e a 
coordinar os obxectivos, actividades,           

recursos e posibilidades das mesmas para 
a promoción das persoas con                               

discapacidade intelectual e das súas                  
familias.  

Traballamos unificando criterios e                   
fomentando todo tipo de esforzos e                   

actividades conxuntas e representando ás 
asociacións ante administracións tanto  

públicas como privadas.  

10  /  Obxectivo 1 

Atención ás entidades 

Plan de Acción 2022 

Contorna Relacións institucionais 

Traballaremos coa Administración nos criterios 
das convocatorias de axudas como 0.7% do IRPF, 
programas de cooperación ... E farémoslle chegar 
as nosas aportacións.  

Seguiremos loitando e negociando coa Adminis-
tración para incrementar o nº de prazas nos               
centros e reducir así as listas de espera. 

Abordaremos xunto coa asesoría xurídica, a Admi-
nistración e as entidades, o desenvolvemento do 
concerto social, prórrogas dos contratos.... e         
traballaremos en novos temas lexislativos que 
afecten a entidades, persoas con discapacidade 
intelectual, familias...). 

Realizaremos accións para dotar ás entidades das 
ferramentas axeitadas para xestionar as organiza-
cións, ensinándolles a usalas e aplicalas da forma 
máis eficaz posible. 

Trataremos de renovar o convenio con Xustiza, en 
materia de accesibilidade cognitiva e seguir coa 
adaptación das sentenzas a lectura fácil. 

Outro dos retos será conseguir que a Oficina de 
Accesibilidade Cognitiva de Galicia sexa unha         
realidade na nosa Comunidade.  

 A incidencia política é un dos pilares básicos para que 
as demandas das entidades, os dereitos das persoas 
con discapacidade intelectual e as súas familias e os 
seus proxectos de vida sexan unha realidade.  

Para conseguir esta incidencia fomentaremos unha 
colaboración constante e o máis estreita posible coas 
Administracións Públicas, en todos os órganos 
(executivo, lexislativo e xudicial). 

As Consellerías de Política Social, Emprego, Sanidade 
e Educación continuarán a ser os nosos eixos                      
estratéxicos, procurando manter un diálogo e unha 
comunicación constante e fluída. 

Seguiremos apostando por avanzar cara novas                    
fórmulas na atención ás entidades, as persoas con 
discapacidade intelectual e ás súas familias. 

Realizaremos as reunións de xunta directiva de forma 
periódica ao longo do ano, así como a asemblea xeral 
ordinaria anual prevista para o primeiro semestre do 
ano. 

A directiva da Federación asistirá e participará en    
todas as reunións, foros e actos públicos que lles sexa 
posible co fin de visibilizar as demandas e necesida-
des do noso sector e do movemento asociativo. 

 A Federación continuará coa súa planificación para 
a elaboración dun plan de inversións que contem-
ple as necesidades do sector, potenciando a                
presentación de proxectos que nos permitan               
acceder aos fondos europeos e/ou a calquera            
outro tipo de financiación existente. 
 
Facilitaremos canta información nos demanden  e 
necesiten as entidades en relación á COVID-19,        
(normativa, facturación mensual das entidades 
con contrato, libranzas, vacinacións, demandas de 
EPIS e materiais,  medidas en  residencias e              
centros diúrnos, limitacións...) 
 
Continuaremos coas doazóns e/ou descontos na 
adquisición de EPIS para as entidades co fin de 
cubrir as demandas e necesidades existentes no 
colectivo, así como para a propia Federación.  

Crise sanitaria derivada da           

COVID-19 

 

Patronal AEDIGAL 

Apoio no impulso e na consolidación da Patronal             
AEDIGAL, constituída co apoio da Federación no ano 
2020. 

AEDIGAL (Asociación empresarial para a discapacida-
de intelectual e do desenvolvemento de Galicia)           
representa na actualidade a 29 entidades e 1103             
traballadores e traballadoras.  



Axudas e subvencións 

Continuaremos apoiando ás entidades federadas, destinando un orzamento 
de 2.222.314 € a través dun programa de axudas destinado a facer fronte ao 
impacto económico derivado do incremento salarial do persoal vinculado aos 
contratos de servizos da Consellería de Política Social, como consecuencia da 
aplicación do XV Convenio Colectivo xeral de centros e servizos de atención a 
persoas con discapacidade (BOE Nº 159 do 4 de abril de 2019), de Convenios  
colectivos de empresa entre 2018 e 2021 e do incremento do Salario Mínimo 
Interprofesional (SMI).  

O criterio de determinación das axudas que corresponda a cada entidade 
será o mesmo que nas anualidades 2020 e 2021: aplicación do tipo medio de 
incremento salarial por categoría profesional xustificado nas axudas concedi-
das en 2019 valorado sobre os salarios actualizados (Resolución individual da  
Consellería de Política Social do 24 de setembro de 2019 de subvención          
directa a FADEMGA para o financiamento das  actualizacións salariais                     
derivadas da entrada en vigor do XV Convenio Colectivo), sobre a masa               
salarial debidamente xustificada en cada  grupo profesional de cada entidade 
participante en 2022.  

Durante este 2022 a patronal autonómica está a negociar o novo convenio 
colectivo e os correspondentes incrementos salariais, polo que a Federación 
tratará de xestionar algún tipo de axuda que evite os desfases que asumirán 
as entidades, motivados deste incremento. 

Incremento salarial 
 

 
 

En materia de xestión de subvencións continuaremos solicitando e                           
asesorando ás entidades para optar a convocatorias que se soliciten a través 
da Federación: 0.7% IRPF e PIR Fundación ONCE-Plena inclusión ou outras  
axudas nas cales nos soliciten asesoramento e/ou información. 
 
Solicitaremos, sempre que sexa posible, axudas para continuar co proxecto   
As barreiras do transporte. Que non te deixen na casa! co fin de dotar ás  
entidades federadas e a propia Federación de vehículos cedidos en usufruto 
que lles permitan realizar o servizo de transporte que necesitan as persoas 
usuarias para acceder aos servizos (proxecto que non se realizou nos últimos 
anos xa que se facilitou e propiciou que fosen as propias asociacións as que 
solicitasen o/s vehículo/s que necesitaban en base aos seus propios criterios). 
 
Coa financiación procedente dos Fondos Europeos para adquisición de           
vehículos que está previsto dispoña a Administracion, a Federación propo-
ñerase retomar este proxecto (sempre que sexa factible e viable) ao tempo 
que trataremos que sexan vehículos eléctricos e/ou o menos contaminantes              
posibles. 

2 
Área de                               

Comunicación 

Na área de comunicación de FADEMGA 
Plena inclusión Galicia traballamos na  

promoción das persoas con                               
discapacidade intelectual, favorecendo 
a súa visibilización social, así como na                         
promoción da imaxe da Federación e 

das entidades federadas entre os                
medios de comunicación e na                         

sociedade en xeral.  

Obxectivo: 
 

Fomentar a comunicación  
e mellorar a visibilidade 

do colectivo 

 

Adaptación do contidos web a            

lectura fácil 

Durante o 2022 poñeremos especial fincapé na               
adaptación a lectura fácil da nosa páxina web.  

Do mesmo xeito que as contornas físicas ou a informa-
ción en soportes físicos, as contornas virtuais poden       
crear barreiras comunicativas. Por elo, traballaremos en 
colaboración coa Rede de Accesibilidade de Plena             
inclusión na elaboración dunha nova web máis intuitiva, 
de maneira que sexa accesible a todas as persoas con ou 
sen discapacidade intelectual.  

Igualmente, centrarémonos na creación dun apartado 
web (ou ben dunha landing específica) dedicada a área 
de emprego, despois de detectar unha alta demanda 
por parte dos usuarios e usuarias da web e co fin de  
canalizar e ampliar toda a información necesaria sobre 
esta área e dividila segundo públicos obxectivos 
(empresas, centros especiais de emprego, opositores, 
persoas interesadas en formación para adquirir compe-
tencias profesionais...) 

 

Continuidade da campaña               

“30.000 portas abertas” 

Igualmente, daremos continuidade á campaña “30.000               
portas abertas” a través de publicidade en redes sociais, 
(Facebook, Instagram e Twitter especialmente) ao               
tempo que buscaremos colaboracións con empresas e 
organismos públicos co fin de que poidan difundir esta 
campaña nas súas sedes físicas (ben sexan colexios,           
oficinas de emprego, edificios administrativos,  centros 
de saúde...) ou ben a través das súas redes e/ou páxinas 
web.  

 

Rede de Comunicación Asociativa 

Retomaremos a dinamización da rede de comunicación 
asociativa, co fin de mellorar e coordinar posibles           
accións de comunicación (dende notas de prensa a        
comunicados, informacións en redes sociais...)  e creare-
mos un espazo común que posibilite tanto á Federación 
como as entidades, compartir recursos para que podan 
ser empregados por toda a rede, fomentando así unha 
imaxe máis unitaria.   

Plan de Acción 2022 

Campañas do Terceiro                     

Sector 

 

Elaboración de notas de               

prensa e comunicados 

Continuaremos na nosa labor periódica de elabora-
ción de notas de prensa e comunicados, así como 
de xestión de reportaxes e entrevistas cos medios 
de comunicación para dar a coñecer a realidade do 
colectivo.  

Mellora da comunicación          

interna  

 Promoveremos accións destinadas a mellorar e 
fomentar unha comunicación interna de calida-
de, con ferramentas que nos axuden na coordi-
nación do traballo diario entre diferentes áreas 
da Federación.  

Apoio a entidades 

 Prestaremos apoio comunicativo ás 40                 
entidades federadas informándoas puntual-
mente    daquelas ofertas formativas así como 
axudas e subvencións que podan ser de                    
interese para elas, axudándoas no contacto con 
medios de comunicación, en deseños e                     
maquetación de informacións, adaptación de 
contidos a lectura fácil, elaboración de clippings 
de prensa diarios, gravación e montaxe de                
vídeos para redes... 

Xestión dixital e                                 

monitorización de redes 

 Xestionaremos e monitorizaremos as redes sociais 
(Facebook, Twitter, LinkdIn, Youtube e Instagram) 
promovendo unha maior coñecemento dos datos 
acerca das persoas usuarias o que radicará nunha 
mellora do impacto.  

Actualizaremos a web e difundiremos vía mailling 
as  diferentes convocatorias de programas, subven-
cións, axudas e formación. 

Xestionaremos a intranet federativa coa alta de 
novos usuarios/as das diferentes UDS e Comisións.  

Deseño e maquetaxe de            

contidos en lectura fácil 

 Daremos deseño e maquetaxe a diferentes              
documentos tanto da Federación como das enti-
dades e organismos colaboradores, cumprindo 
as pautas en materia de accesibilidade cognitiva.  

Igualmente, promoveremos un maior coñece-
mento de estas pautas de adaptación e deseño 
de contidos, tanto entre as entidades como entre  
outros organismos colaboradores.  

Formación no eido da                   

comunicación 

 Realizaremos unha consulta ás entidades para            
detectar aqueles aspectos relacionados co eido da 
comunicación, nos que detectan máis e mellor              
formación.  

Posteriormente, organizaremos unha sesión                    
formativa que de resposta a estas necesidades          
detectadas. 

 
Como é habitual cada ano, continuaremos               
colaborando nas diferentes campañas postas 
en marcha pola nosa Confederación así como 
polo CERMI ou entidades do terceiro sector 
coas que compartimos obxectivos comúns.  

Exemplo son as campañas con motivo do Día da 
Discapacidade, a campaña da X Solidaria, a           
Semana Mundial pola Educación, o 8M, as            
diferentes campañas para promover o emprego 
en empresas e Administración públicas… 

Colaboración coa Rede de       

Comunicación de Plena                  

 Seguiremos a colaborar coa Rede de Comunica-
ción da Confederación, tanto na elaboración das 
revistas e reportaxes internos como na creación 
e difusión de notas de prensa e comunicados, 
aportando os datos referentes as entidades            
galegas.  

3 
Área de                               
Calidade 

O cometido desta área é promover e              
implantar as medidas e os procesos                

precisos para conseguir as condicións que 
permitan establecer unha xestión de              

calidade en todos os servizos da                          
Federación. 

Ademais, ten como cometido impulsar a 
calidade PLENA en todas as organizacións 

do movemento asociativo en Galicia,            
establecendo as accións que sexan                   
precisas para conseguir que esta se                 

materialice nas entidades federadas.  

Obxectivo: 

Promover un modelo de                     
atención baseado na ética, na 
xestión e na calidade de vida 

 

Sistema de xestión de calidade 

Analizaremos os resultados do sistema de xestión de                   
calidade co obxectivo de asegurar unha toma de                 
decisións orientada a promover a mellora continua do 
sistema e da organización. Actualizaremos o contexto da 
organización xunto coas necesidades e expectativas dos 
nosos grupos de interese. Estudaremos o estado das 
accións propostas en revisións pola dirección previas, 
consideraremos a retroalimentación e satisfacción das 
partes interesadas, analizaremos os resultados dos             
diferentes informes de auditoría aos que nos                    
sometemos durante o ano. Revisaremos o estado dos 
rexistros de non conformidades, a avaliación de                     
provedores, a eficacia das accións para abordar riscos e 
oportunidades así como a adecuación dos recursos. 

Realizaremos as auditorías internas de calidade na sede 
e  delegacións no que respecta ao alcance do sistema de 
xestión de calidade. Prepararemos, colaboraremos e 
someterémonos á auditoría externa de calidade do            
primeiro seguimento. Planificaremos e implementare-
mos accións correctivas das incidencias ou non confor-
midades. 

Ampliaremos o alcance do sistema de xestión de calida-
de. Identificaremos os procesos da área a incluír no           
sistema e definiremos o xeito de proceder en cada un 
deles. Deseñaremos indicadores que den información 
sobre o desenvolvemento dos procesos. Determinare-
mos os riscos e oportunidades, establecendo accións. 

Favoreceremos a interiorización da mellora continua nas 
entidades federadas mediante accións vinculadas a              
modelos e normas de calidade. 

Estableceremos unha base de datos de persoas                    
auditoras internas de calidade que cumpran unha serie 
de requisitos para xestionar auditorías cruzadas.  

PLENALAB                        

(Proxectos de innovación social) 

 
Colaboraremos en proxectos de innovación social que 
busquen fórmulas que permitan descubrir experiencias 
innovadoras e de éxito en sectores diferentes ao noso 
para identificar aquelo que nos sexa útil e poder                   
incorporalo ás nosas organizacións.  

Así mesmo participaremos nun equipo de innovación 
social na procura de tanxibles que fomenten a                 
sustentabilidade económica, ambiental e social no            
noso movemento asociativo.  

Plan de Acción 2022 

Protección de datos 

Someterémonos a unha revisión anual en materia 
de protección de datos para posteriormente planifi-
car e executar as accións necesarias que corrixan as 
observacións indicadas.  

Ademais seguiremos actualizando os anexos do             
manual de xestión e o clausulado. Tamén aconsella-
remos e  informaremos ás nosas entidades en              
aquelas cuestións relacionadas con materia de             
protección de datos. 

ODS 
 Identificaremos en cales dos retos marcados en cada 
un dos obxectivos de desenvolvemento sostible            
podemos contribuír dende a Federación.  

Detectaremos que necesidades teñen os nosos      
principais grupos de interese en relación a cada un 
dos ODS e deseñaremos e priorizaremos accións en 
función a dita información. 

Plan de igualdade 

 
Elaboraremos a diagnose e deseñaremos o plan de 
igualdade conforme a normativa vixente e despre-
garemos as acción necesarias para lévalo a cabo, 
tanto na Federación como nas nosas entidades.  

Formación ao persoal de nova 

incorporación 

 
Formaremos aos novos profesionais da Federación 
no concepto de discapacidade intelectual, na  histo-
ria do noso movemento  asociativo, no modelo de 
calidade Plena, na importancia dos apoios, no Regu-
lamento Xeral de Protección de Datos e todas aque-
las cuestións que lles axuden a traballar de acordo 
cos valores e principios da Federación.  

Promoción do modelo de                  

calidade de Plena inclusión 

 Promoveremos que as entidades incorporen                  
melloras nos seus  sistemas a través do proceso de 
calidade Plena asesorándoas e apoiándoas  durante 
todo o proceso. Apoiaremos accións que axuden á  
consecución dos plans de mellora das asociacións 
federadas. 

Vivir Con 

 
Participaremos na estratexia de difusión do 6º Plan 
Estratéxico de Plena inclusión en coordinación coa 
Confederación. Para elo, promoveremos a participa-
ción de todos os perfís que forman parte do move-
mento asociativo galego na execución dos retos e 
liñas de acción do novo Plan estratéxico.  

Dinamización da comisión de            

Calidade 

 

 

Compliance 

Perfeccionaremos a diagnose da Federación en             
relación aos ámbitos que se inclúen no modelo  
COMPLIANCE.  
Traballaremos na prevención, anticipación e xestión 
dos riscos de incumprimento asociados aos procesos 
da organización.  

 

Cooperación na Rede de                            

Calidade Plena inclusión 

Continuaremos traballando en rede a nivel nacional, 
vertebrando a promoción da calidade Plena.  
Entre as accións a desenvolver neste ano están: a 
organización dun evento de presentación do novo 
sistema de avaliación de calidade Plena, así como o 
plan de difusión do mesmo; o perfeccionamento do 
contido da ferramenta informática a utilizar na     
xestión documental do sistema de avaliación de                
calidade Plena; estrutura documental do sistema e 
mellorar e adaptar a acción formativa que capacita 
para formar parte do club de persoas avaliadoras de 
calidade Plena... 

Clube de avaliadores de                  

Calidade Plena 

 Participaremos como membros do clube de                  
avaliadoras revisando documentación e visitando 
entidades que están en proceso de acreditación  
nalgunha das etapas de calidade Plena. 

Motivaremos aos membros da comisión para que 
sigan promovendo o modelo e o sistema de                   
avaliación de calidade Plena, o intercambio de               
experiencias e a adquisición de coñecementos e      
habilidades no tocante ao noso modelo e sistema. 

4 
Área de                               

Formación 

Coa formación queremos xerar                         
oportunidades para o coñecemento,                

a reflexión e a mellora dos modelos de 
apoio e organizacionais cara a                          

transformación de servizos centrados                 
na persoa e comunitarios.                     

Contribuímos a mellorar as competencias 
técnicas, éticas e empáticas das persoas 
que conforman o movemento asociativo 

(profesionais, familiares, persoas con              
discapacidade intelectual, dirixentes                  

e persoas voluntarias).  

Obxectivo: 

Mellorar a formación e                 
as competencias 

Formación para profesionais 

 
Promoveremos a participación dos profesionais nas               
accións formativas, xornadas e seminarios organizados 
por entidades do movemento de Plena inclusión e                   
entidades externas que melloren a súa cualificación     
profesional. 
 

Programaremos accións formativas en aspectos clave  
como enfoque centrado na persoa, sistemas alternativos 
de comunicación, apoio condutual positivo, saúde mental 
e benestar emocional, empoderamento... 
 

Planificaremos, organizaremos e faremos formacións para 
todas as persoas profesionais da Federación con cargo á 
formación bonificada de empresa e formarase ás novas 
persoas traballadoras en materia de COVID-19 segundo o 
posto, así como en prevención de riscos laborais en ofici-
na, atención domiciliaria e na docencia segundo o seu 
perfil profesional. 

Formación de directivos/as 

 Trataremos de realizar unha acción formativa en temáticas 
vinculadas ao papel dos e das dirixentes nas organizacións 
de Plena inclusion. 

Formación para voluntariado 

 Recolleremos e valoraremos as necesidades e propostas 
do voluntariado. Dotarémolos de ferramentas, coñece-
mentos e capacidades para que se enriquezan de forma 
persoal e na realización da súa propia acción voluntaria e 
asociativa. Para elo, faremos unha  acción formativa no 
último cuatrimestre do ano.  

Difusión e asesoramento ás                  

entidades federadas 

 Difundiremos e asesoraremos en relación ao procedemen-
to de recoñecemento das competencias profesionais               
adquiridas a través da experiencia laboral en Galicia, en 
determinadas unidades de competencia do Catálogo                
nacional de cualificacións profesionais de Atención socio 
sanitaria a persoas no domicilio e Atención socio sanitaria 
a persoas dependentes en institucións sociais. 
 

Difundiremos e asesoraremos sobre as probas de                   
competencias clave para o acceso ás accións formativas 
dos novos certificados de profesionalidade de nivel 2 e 3 
de cualificación profesional da formación profesional para 
o emprego. 
Difundiremos e asesoraremos en relación ás probas para a 
obtención do certificado de lingua galega:  Celga 1, Celga 2, 
Celga 3 e Celga 4. 

Xestión do programa 

 
Seleccionaremos mediante o procedemento de admisión 
a voluntarios/as con valores e motivacións que sexan 
acordes coa nosa misión.  

A través do procedemento realizado polo  sistema de     
Calidade de FADEMGA Plena inclusión Galicia levaremos a 
cabo todos os trámites necesarios para desenvolver a  
acción voluntaria, tendo en conta a documentación que 
esixe a normativa vixente.  

Consideramos de gran importancia a primeira acollida, 
polo tanto no momento da súa chegada facilitámoslles 
toda a información relevante relacionada co noso move-
mento, co fin de que seu primeiro contacto coa                  
Federación sexa óptimo.  

O papel e a visión do voluntariado é fundamental para a 
Federación, por iso propoñemos que participen de xeito 
activo na súa estratexia, recoñecendo a súa labor dentro 
do noso movemento. 

Por outra banda, facer seguimento de todos os nosos             
voluntarios e da súa labor é outro dos factores fundamen-
tais para anticiparnos a calquera incidencia que poda          
darse.  

Por último, coidaremos o proceso de desvinculación das                     
persoas voluntarias e a avaliación da súa experiencia, para        
detectar oportunidades de mellora do programa. 

Información e difusión do                        

programa 

 
Difundiremos o programa de voluntariado na nosa páxina 
web, mediante mailing, redes sociais... co obxectivo de      
ampliar a base de persoas voluntarias da Federación e de 
dar a coñecer a labor que realizan as persoas voluntarias da 
nosa Federación e entidades.  

Asesoraremos ás persoas que soliciten información sobre o 
programa e os trámites necesarios para formar parte do 
voluntariado da Federación. 

5 
Voluntariado  

O voluntariado ocupa un papel central en 
Plena inclusión. 

As persoas voluntarias son axente de     
cambio social e promoven a visibilización 
positiva das persoas con discapacidade 

intelectual ou do desenvolvemento. 

Obxectivo: 

Fomentar o voluntariado no 

Movemento Asociativo e                  

na Federación 

 Realizaremos un mapa da situación do voluntariado no                      
movemento asociativo de Galicia, co fin de coñecer mellor a 
realidade deste ámbito e as posibilidades de mellora.  

Mapa do voluntariado 

Plan de Acción 2022 

Espazos de encontro para        

compartir experiencias 

 
Dentro do programa impulsaremos actividades  
tales como formacións ou charlas que promovan    
espazos de encontro para persoas voluntarias e 
profesionais relacionados co voluntariado nas                
entidades.  

Impulso do voluntariado en           

persoas con discapacidade               

intelectual  

 
Fomentaremos que as persoas con discapacidade 
intelectual realicen actividades de voluntariado. 
Para o cal se tratará de organizar algunha acción 
formativa co fin de que se mergullen nesta temáti-
ca. Tamén mellorarmos a accesibilidade do equipo 
de voluntarios  e voluntarias realizando material 
adaptado a lectura fácil e simplificando os proce-
dementos. 

Efectos derivados da crise da                   

COVID-19 
 

Planificaremos accións que reactiven o voluntaria-
do dentro das entidades e da Federación, xa que 
coa crise ocasionada pola COVID-19 produciuse 
unha desvinculación co voluntariado, motivada po-
la emerxencia sanitaria (restricións nos centros e          
servizos, grupos burbulla...) 

Polo tanto, para darlle unha solución a esta                   
situación propoñeremos en marcha diferentes       
actividades e reunións para volver a activar a labor 
voluntaria e a súa participación activa dentro das 
entidades.  

Apoio ás entidades federadas 

 Asesoraremos e informaremos ás entidades.  

Derivaremos persoas voluntarias que contacten 
connosco e con cualidades que coincidan coas 
demandas das asociacións. Realizaremos traballo 
en rede cos profesionais Responsables de                     
Voluntariado para coñecer as realidades nas súas 
entidades e planificar actividades conxuntas. 

O programa de apoio              

a familias 

 

27 de xaneiro 

24 de febreiro 

31 de marzo 

28 de abril 

26 de maio 

30 de xuño 

28 de xullo 

25 de agosto 

29 de setembro 

27 de outubro 

24 de novembro 

15 de decembro 

 

6 
Familias 

Obxectivo: 

Fomentar unha verdadeira               

política de apoio ás                    

familias 

Un dos nosos cometidos máis importantes 
é apoiar ás familias de persoas con                 

discapacidade intelectual e do                      
desenvolvemento.  

As familias soen ser o principal apoio              
natural co que contan as persoas con                 

discapacidade e as facilitadoras da súa 
inclusión na sociedade. 

Para conseguilo, ofrecemos unha serie de 
actividades e servizos dirixidos elas: 

A área de familias divídese en:  

Programa de apoio a familias 

Programa de respiro familiar 

Información, orientación e                        

asesoramento a familias 

Contribuiremos a informar e orientar ás familias a través 
do Servizo Xurídico e dos/as profesionais da Federación. 
Tanto as consultas xurídicas como as charlas xurídicas po-
derán ser presenciais, por vídeo chamada ou a través de 
plataformas en liña.  

Na seguinte táboa indicamos as datas nas que atendere-
mos as consultas do Servizo Xurídico. 

Apoio emocional e axuda mutua 

 
Continuaremos apostando pola creación de grupos de 
irmáns/ás nas nosas entidades e participando na Rede 
estatal de Irmáns/ás  e Cuñados/as. 

Dinamización 

 A UDS de Familias e a Comisión de Irmáns analizará a               
situación e as necesidades das familias e idearemos activi-
dades e propostas para dar resposta ás súas necesidades. 

Facilitaremos espazos de encontro e promoveremos a                          
participación das familias en foros autonómicos e estatais.  

Formación 

 
Participaremos nunha formación de formadores en Madrid 
sobre o Enfoque Centrado na Familia. 

Plan de Acción 2022 

Difusión 

 
Daremos a coñecer ás familias todos estes apoios a 
través da nosa páxina web e das redes sociais. 

Publicacións 

 
Este ano estamos ultimando a publicación dunha 
Guía de Benvida.  

Nesta guía daremos algunhas claves e orientacións 
para que as entidades que o precisen, consigan que 
as familias e persoas con discapacidade intelectual 
que chegan por primeira vez a asociación se sintan 
como na súa casa e coñezan en profundidade en 
que consisten as quendas de respiro familiar.  

Avaliación 

 
Avaliaremos as principais accións para procurar a 
mellora continua dos apoios dirixidos ás familias. 

O programa de respiro familiar 

Quendas de respiros familiares 

 
Co respiro familiar facilitaremos a conciliación da vida persoal, familiar e laboral.  
Debido a crise sanitaria da COVID-19 a realización de estancias programadas pode sufrir variacións respecto á 
nosa previsión. 
Temos previsto realizar 14 quendas para grupos entre 5 e 10 persoas con discapacidade intelectual ou do              
desenvolvemento cada unha delas.  
As limitacións no número de prazas están motivadas polas restricións derivadas da COVID-19, así como polos 
reiterados recortes orzamentarios que dende fai un par de anos ven tendo este programa. 

MES DATA DE ENTRADA HORA DE ENTRADA DATA DE SAÍDA HORA DE SAÍDA PRAZAS 

Febreiro 25 febreiro 18:00 horas 01 de marzo 17:00 horas 5 

Abril 13 de abril 18:00 horas 17 de abril 17:00 horas 10 

Maio 13 de maio 18:00 horas 17 de maio 17:00 horas 5 

Xullo 06 de xullo 11:00 horas 10 de xullo 17:00 horas 7 

Xullo 13de xullo 11:00 horas 17 de xullo 17:00 horas 7 

Xullo 20 de xullo 11:00 horas 24 de xullo 17:00 horas 7 

Xullo 25 de xullo 11:00 horas 29 de xullo 17:00 horas 7 

Agosto 03 de agosto 11:00 horas 07 de agosto 17:00 horas 7 

Agosto 10 de agosto 11:00 horas 14 de agosto 17:00 horas 7 

Agosto 15 de agosto 11:00 horas 19 de agosto 17:00 horas 7 

Agosto 24 de agosto 11:00 horas 28 de agosto 17:00 horas 7 

Outubro 8 de outubro 11:00 horas 12 de outubro 17:00 horas 5 

Novembro 28 de outubro 18:00 horas 01 de novembro 17:00 horas 5 

Decembro 06 de decembro 11:00 horas 11 de decembro 17:00 horas 5 

7 
Área social 

Obxectivo: 

Facilitar a inclusión das          
persoas con discapacidade            
intelectual como cidadás               

de pleno dereito 

Dentro da que coñecemos como a “Área 
social” aparecen englobados programas 

de atención directa para persoas con              
discapacidade intelectual e do                          

desenvolvemento, así como para as               
entidades federadas e profesionais, co fin 

de facilitarlles o apoio e as ferramentas 
que precisan para mellorar aqueles                   

aspectos nos que poden ter carencias ou 
maiores necesidades de apoio.  

A área social inclúe:  

Saúde mental e envellecemento activo 

Acceso á xustiza 

Collendo impulso 

Educación inclusiva 

Asistencia persoal 

Solucións innovadoras 

Muller 

Reclusos e ex reclusos 

Cidadanía activa 

Vacacións IMSERSO 

 

Saúde mental e envellecemento 

activo 

Promoveremos o benestar e a              

autonomía persoal 

Realizaremos accións de fortalecemento da saúde mental e 
benestar para os diferentes grupos de interese (persoas 
con discapacidade intelectual e/ou do desenvolvemento, 
familias e profesionais) 
 

Continuaremos realizando diferentes accións para                       
promover a responsabilidade e autonomía da persoa con 
discapacidade intelectual e do desenvolvemento nun              
envellecemento activo, implicando neste proceso aos              
profesionais do movemento asociativo e ás familias. 

 

Formación e información 

 
Persistiremos nos contactos e colaboracións coas adminis-
tracións e recursos sanitarios, sociais e de educación, para           
garantir o dereito das persoas con discapacidade intelectual 
e do desenvolvemento con alteracións da saúde mental                    
e/ou en un proceso de envellecemento, a recibir unha          
atención sanitaria e  de calidade.  

Ademais, trataremos de realizar a avaliación dende o punto 
de vista da accesibilidade en xeral e da cognitiva en                  
particular dalgún centro de saúde. 

Ofreceremos apoio a familias e outras persoas da contorna 
a través de sesións de formación e información. 
 

Difundiremos e divulgaremos o programa e as súas accións 
a través de diferentes medios. 
 

Manteremos actualizado o fondo documental de apoio ao 
programa coa adquisición e recompilación de material. 
 

Trataremos de continuar elaborando material de apoio e 
formación para as persoas usuarias e familias en linguaxe 
claro e accesible e material de sensibilización, avaliación e 
intervención que poida ser empregado pola cidadanía e 
polas  entidades. 
  

Traballo coa Administración 

Grupo de traballo sobre             

trastornos mentais 

Promoveremos espazos de          

encontro 

Continuaremos coas reunións en liña do Grupo de 
traballo sobre trastornos mentais e/ou alteracións 
de conduta como un espazo de encontro no que    
expoñer, consultar e comentar dúbidas e                               
dificultades en relación á intervención a desenvol-
ver con persoas con diagnose dual (discapacidade                 
intelectual ou do desenvolvemento e alteracións da   
saúde mental e/ou problemas de conduta                            
asociados). 

 

XVI Seminario de discapacidade 

intelectual e saúde mental 

Realizaremos o XVI Seminario sobre discapacidade 
intelectual e saúde mental, coa colaboración do  
Grupo de traballo sobre trastornos mentais e/ou 
alteracións de conduta, formado por profesionais 
das entidades socias e de outras entidades e                  
organismos vinculadas ao movemento asociativo. 

 

Apoio a profesionais 

Manteremos a rede de asesoramento para persoas 
que presentan problemas de conduta e/ou saúde 
mental e as súas familias, para o apoio en momentos 
de desregulación.  
 

Ofreceremos soporte ás persoas de apoio 
(profesionais, voluntariado...) co fin de promover a 
implantación de novas metodoloxías. 
 

Trataremos de retomar as accións de sensibilización 
e formación para profesionais de recursos sanitarios, 
sociais e educativos da contorna, co fomento de  
diferentes iniciativas sobre o envellecemento ou a 
saúde mental das persoas con discapacidade              
intelectual. 

 Promoveremos a realización e participación en             
reunións de coordinación e espazos de encontro, 
dentro e fóra da comunidade autónoma. 

Acceso á                                              

xustiza 

Sensibilización e                         

empoderamento 

 Realizaremos 2 accións de formación en acceso á 
xustiza para familiares e persoas con discapacidade 
intelectual orientadas a coñecer os seus dereitos e 
como denunciar a súa vulneración. 

Novo modelo de apoio 

 Participaremos en sesións formativas e informativas 
para difundir o novo modelo a axentes xurídicos, 
familiares e profesionais do colectivo. 



 

Collendo impulso 

Loitaremos contra a                    

vulnerabilidade 

Tentaremos cubrir as necesidades das persoas con 
discapacidade intelectual e/ou do desenvolvemento 
en risco de exclusión social ou en situación de                
especial vulnerabilidade, apoiándoos e axudando a 
desenvolver o seu proxecto de vida. 

 

Cubriremos necesidades               

básicas 

Seguiremos atendendo ás necesidades básicas das 
persoas con discapacidade intelectual, cubrindo a 
provisión de recursos básicos como poden ser: ali-
mentación, hixiene, roupa, utensilios, así como               
solucións residenciais temporais. 

 

Apoiaremos proxectos vitais 

Orientaremos e apoiaremos ás persoas con discapa-
cidade intelectual e/ou do desenvolvemento para 
realizar e levar a cabo un plan persoal a longo ou 
mediano prazo que lles permita conseguir as súas 
metas e obxectivos.  

Estes proxectos estarán baseados nos seus gustos, 
valores e potencialidades. 

 

Prestaremos acompañamento 

Moitas das dificultades das persoas e risco de                
exclusión social veñen dadas por falta de informa-
ción sobre o funcionamento das administracións 
públicas, polo tanto dende o programa apoiarémo-
las mediante acompañamentos para a xestión dos 
trámites necesarios ou calquera tipo de xestión    
desta índole.  

Traballaremos coa comunidade 

 
Promoveremos a colaboración e accións de                  
coordinación con outras entidades e servizos para 
facilitar a inclusión na comunidade das nosas             
persoas beneficiarias.  

Tamén levaremos a cabo o traballo de establecer 
redes con profesionais de outras entidades para 
facilitar a comunicación e o acceso das persoas con 
discapacidade intelectual e/ou do desenvolvemento 
ós diferentes servizos e entidades comunitarias.  

Fomentaremos apoios na contorna, utilizando as 
redes e os recursos comunitarios, co fin de                 
conseguir unha correcta convivencia. 

Educación inclusiva 

Transformación 

Impulsaremos un novo proxecto de cara a empren-
der a transformación para actuar como Centro de 
Recursos da escola ordinaria por parte dun centro 
de Educación Especial.  

Contaremos cun equipo guía, cunha experta da Uni-
versidade Autónoma de Madrid e co equipo de 
Gerardo Echeíta, tamén da Universidade Autónoma 
de Madrid, estando tamén implicada a Fundación 
ONCE.  

O plan de traballo comezará en febreiro.  

 

Promoción da educación              

inclusiva 

Promoveremos unha educación inclusiva a través 
da xeración de prototipos de prácticas transforma-
doras realizadas en alianza entre colexios de                  
educación especial e colexios ordinarios de todo o 
país.   

 

Pilotaxes 

Desenvolveremos o novo pilotaxe de Transforma-
ción a través do Deseño Universal de Aprendizaxe 
(DUA), no que participarán dous centros de Educa-
ción Especial federados e tres centros ordinarios.  

Esta pilotaxe realizarase en tándem, é dicir, polo 
menos nunha aula dun Centro Ordinario e nunha 
noutra dun Centro de Educación Especial.  

Terá unha temporalización dun ano para a súa    
implantación definitiva.  

 

Currículos flexibles 

Abordaremos a promoción da aprendizaxe a través 
de currículos flexibles, tendo sempre como marco o 
principio de diversidade do alumnado de xeito que 
xeremos obxectivos, métodos, materiais e                       
avaliacións adaptados á diversidade dos alumnos e 
alumnas.  

Algúns destes centros comezaron o ano pasado a 
traballar esta metodoloxía a través de formación e 
titorización con especialistas de Aula Desigual-
Escolas Inclusivas impulsada e coordinada dende a                  
Federación.  

 

Información e difusión 

Informaremos aos colexios sobre a metodoloxía de 
procesos de transformación.  

Apoiaremos e difundiremos o desenvolvemento e 
a aplicación dos proxectos de transformación entre 
os participantes.  

Encontros de intercambio e transferencia nas      
prácticas relatadas. 

Acompañaremos na presentación do proxecto para 
centros novos e de continuidade. 

Seguimento do coñecemento dos equipos promo-
tores conformados por docentes, familias e             
alumnado. 

Asistencia persoal 

 

Traballo na Comunidade 

Crearemos unha comunidade de Facebook para 
compartir experiencias e difundir a asistencia                
persoal. 

Apoiaremos a 2 persoas con discapacidade intelec-
tual ou do desenvolvemento que forman parte do 
equipo estatal de líderes en asistencia persoal, en 
reunións, na comunidade de Facebook, seminarios e 
na reivindicación da asistencia persoal. 

 

Traballo de sensibilización 

Colaboraremos na elaboración de materiais en           
lectura fácil para a reivindicación e sensibilización 
da figura de asistencia persoal. 

 

Mentorías 

Participaremos en seminarios estatais e tamén              
organizaremos seminarios autonómicos de reivindi-
cación e sensibilización sobre a asistencia persoal.  

Promoveremos encontros coa administración                  
pública para fomentar esta figura. 

 
Participaremos na xestión de Mentorías por exper-
tos en diferentes ámbitos sobre asistencia persoal, 
a outras entidades, organizacións e persoas. 

Participación 

 

Impulso de pilotaxes 

Impulsaremos e acompañaremos a implantación da 
pilotaxe Con Bos Apoios, para posibilitar accións e 
estratexias de coordinación socio-sanitaria dende 
un enfoque preventivo, personalizado e comunita-
rio, que mellore a vida das persoas con alteracións 
graves de conduta e/ou alteracións da saúde mental 
e das súas familias. 

 

Servizos centrados nas persoas 

No marco deste programa traballaremos na liña de 
prevención da institucionalización a través de                
diferentes accións. 

Contribuiremos á estratexia estatal para reducir o 
uso de medidas restritivas nas contornas altamente 
institucionalizadas, co desenvolvemento da pilotaxe 
Redución de restricións, na que poremos a disposi-
ción das organizacións participantes unha                    
ferramenta para a análise da situación, de cara á 
posterior elaboración e implementación dun plan 
para a redución das prácticas restritivas. 

Solucións innovadoras 

 

Seminarios e espazos virtuais 

Colaboraremos e participaremos de forma activa en 
todas as actividades encamiñadas á transferencia 
dos coñecementos, da comunidade “Todos somos 
Todas”, tales como seminarios e documentos                      
divulgativos. 

Muller 

Formación e encontros 

Faremos espazos de encontro de mulleres nas              
modalidades presencial e en liña e tanto dentro  
como fóra de Galicia.  

Prestaremos información, asesoramento e apoio 
tanto a mulleres con discapacidade intelectual e do                  
desenvolvemento como á súa rede de  apoio. 

Realizaremos actividades formativas e obradoiros 
sobre auto coñecemento, empoderamento,               
dereitos, igualdade, violencia de xénero, benestar 
corporal e saúde reprodutiva e xinecolóxica así            
como todas aquelas temáticas que nos soliciten. 

Faremos espazos de coordinación, participación e 
intercambio dentro e fóra da Comunidade Autóno-
ma. Tamén promoveremos actividades dirixidas ás 
mulleres das asociacións federadas. 

Por último levaremos a cabo actividades de                     
promoción da saúde sexual e reprodutiva. 

 

Difusión e sensibilización 

Faremos accións de difusión e divulgación do    
programa e das súas actividades. 

Levaremos a cabo accións de mediación e sensibili-
zación entre a persoa con discapacidade intelec-
tual, a súa familia e a administración competente. 

 

Información e asesoramento 

Actualizaremos e manteremos o fondo documen-
tal do programa. 

Elaboraremos e difundiremos materiais que              
promovan a sensibilización, avaliación e a                     
intervención. 

Reclusos e ex reclusos 

 

Actividades de prevención 

Promoveremos accións de apoio e sensibilización 
para as persoas en situación de risco. 

Acompañaremos ás persoas con discapacidade inte-
lectual nos  procedementos xudiciais. 

Trataremos de coordinarnos coas institucións impli-
cadas nos procedementos. 

 

Capacitación e reinserción 

Apoiaremos e faremos seguimento das persoas no 
cumprimento da súa pena ou medida. 

Coordinarémonos cos equipos dos lugares de                
cumprimento da pena ou medida. 

Deseñaremos e realizaremos saídas programadas, 
sempre que as medidas sanitarias orixinadas pola 
COVID-19 o permitan. 

Prestaremos apoio para o goce de permisos. 

Apoiaremos ás persoas que acaden a liberdade 
definitiva favorecendo os procesos de inclusión 
social. 

Incidencia, soporte e                      

coordinación 

 Elaboraremos material de sensibilización e difusión.  

Sempre que sexa factible, traballaremos en                   
coordinación coa Secretaría xeral de institucións 
penais, así como cos técnicos e responsables auto-
nómicos do programa a nivel nacional. 

Cidadanía activa e accesibilidade cognitiva  

Defensa e protección dos                  

dereitos 

Formaremos e informaremos sobre dereitos ás    
persoas con discapacidade intelectual ou do desen-
volvemento, facendo de transmisores nas asocia-
cións para que se xeneralice esta formación.  

Fomentaremos a reivindicación dos dereitos das 
persoas con discapacidade intelectual e do desen-
volvemento a través da elaboración de documentos, 
actos, xornadas, encontros... 

 

Capacitación 

Promocionaremos a participación das persoas con 
discapacidade intelectual e do desenvolvemento 
en todos os espazos e encontros nos que se fale de 
autodeterminación ou empoderamento, así como 
nos seminarios da Confederación. 

Organizaremos obradoiros de pensamento libre 
para promover as actividades de razoamento               
crítico e autodeterminación. 

 

Accesibilidade cognitiva 

Realizaremos formación en liña sobre lectura fácil e 
accesibilidade cognitiva e sensibilizaremos á                    
contorna sobre estes ámbitos. 

Adaptaremos a lectura fácil e validaremos con               
persoas co discapacidade intelectual e do desenvol-
vemento varios programas de man de obras de              
teatro do Centro Dramático Galego así como                   
unidades de auto-formación do CELGA 2 (en colabo-
ración con Política Lingüística) e documentación de 
referencia dos diferentes programas.  

Fomentaremos a accesibilidade cognitiva no ámbito 
sanitario, realizando a avaliación de diferentes               
centros de saúde.  

Apoiaremos e desenvolveremos a rede de accesibili-
dade cognitiva autonómica na que participan as en-
tidades federadas co fin de promover a adaptación 
de documentos en lectura fácil e a accesibilidade 
cognitiva da contorna, en toda a comunidade.  

 

Vida independente 

Facilitaremos recursos e impartiremos obradoiros 
que melloren a autonomía persoal e o acceso a 
vida independente. 

Apoiaremos o pilotaxe de A Miña Comunidade que 
impulsa alianzas cos recursos comunitarios.  

 

Voto e participación pública 

Realizaremos as accións da campaña O meu voto 
conta. Traballaremos especialmente no deseño 
dunha sinaléctica adaptada para facilitar a                    
accesibilidade cognitiva nos colexios electorais. 

 

Apoio ao programa 

Crearemos un fondo documental de referencia     
sobre temáticas vinculadas co programa e asistire-
mos a reunións de coordinación dentro e fóra da 
comunidade autónoma.  

 

Apoio ás persoas                    

autoxestoras 

Promoveremos a creación de grupos de persoas  
autoxestoras nas entidades ao tempo que                     
asesoraremos aos grupos máis veteranos. 

Fomentaremos espazos de encontro nos que            
compartir experiencias, promover a autoxestión e 
mellorar o funcionamento dos grupos de persoas 
autoxestoras. 

Vacacións - IMSERSO  

Convocatoria  

A execución da convocatoria do Programa de                 
Vacacións IMSERSO Plena inclusión terá lugar do 1 
febreiro ao 30 de xullo.  
 
Dende a Federación ofertaremos diferentes tipos 
de estancias a nivel autonómico e nacional ao longo 
destes meses.  
 
Na oferta poderemos atopar paquetes de viaxes de 
5-8 días de duración, onde estará incluído o                   
aloxamento, transporte, manutención e seguro de 
viaxe.   
 
O número de estancias e prazas será en función da 
demanda e ata esgotar o orzamento. 

 

Obxectivo e actividades 

Este programa está dirixido a persoas con                   
discapacidade intelectual maiores de 16 anos e 
cun grao de discapacidade superior ao 33%,                 
independentemente de ser socio/a ou non dunha 
entidade.  

O obxectivo principal é facilitar a vida indepen-
dente e favorecer a máxima inclusión persoal e 
social das persoas con discapacidade intelectual, 
mediante a realización de quendas de vacacións 
nas condicións de maior accesibilidade e                      
facilitando o acceso das persoas aos bens de ocio, 
da cultura e da natureza, así como o descanso 
das familias coidadoras que teñen ao seu cargo 
persoas con discapacidade. 

Para elo, levamos a cabo o deseño e a organiza-
ción de estancias vacacionais para grupos                     
reducidos (incluíndo participantes, persoal de 
apoio e coordinación).  

As persoas beneficiarias elixen os destinos e                 
planifican os horarios, as actividades e as visitas 
que queren facer en cada estancia, pois o noso 
compromiso é o de ofrecer estancias adecuadas 
aos gustos e preferencias das persoas usuarias.  

Entidades 

Federadas 

Bolsa 

Propia e 

Outras 

Total 
Distribución              

Provincia 

Prov. A Coruña 

(Santiago + A 

433 393 826 
34,87% 

52,42% 47,58% 100,00% 

Prov. Pontevedra 

(Vigo) 

288 558 846 
35,71% 

34,04% 65,96% 100,00% 

Prov. Lugo 
132 174 306 

12,92% 
43,14% 56,86% 100,00% 

 Prov. Ourense 
137 254 391 

16,50% 
35,04% 64,96% 100,00% 

TOTAL 
990 1379 2369 

100,00% 
41,79% 58,21% 100,00% 

24  /  Obxectivo 4 

Plan de Acción 2022 

18  /  Obxectivo 3 

Plan de Acción 2022 

42  /  Obxectivo 8 

8 
Emprego 

Obxectivo: 

Insertar laboralmente ás                
persoas con discapacidade            

intelectual de Galicia 

Ofrecemos servizos de emprego a todas 
aquelas persoas con discapacidade                

intelectual que amosan interese no acceso 
ás diferentes formas de emprego                        

existentes. 

Os servizos que ofrecemos a través da  
nosa área de emprego son:  

Servizo de Información e orientación             
laboral (SIOL)  

Servizo de formación para o emprego
(SFORE) 

Servizo de apoios para o emprego (SAE) 

Servizo de fomento do emprego (SFE) 

Emprego público  

Novos proxectos e outras actividades 
transversáis 

Servizo de información e 

orientación laboral (SIOL)  

 Durante o ano 2022 continuaremos prestando orientación 
laboral, seguimento individualizado e apoio na busca e          
permanencia no posto de traballo das 2369 persoas con  
discapacidade intelectual e do desenvolvemento inscritas 
no servizo como demandantes de emprego. Atenderá       
tamén as novas demandas das novas persoas que se                   
inscriban durante o 2022.  
A comezos de ano, a distribución dos inscritos no servizo, 
atendendo á provincia na que reciben o servizo e á súa          
pertenza ou non a unha entidade federada) é a seguinte:  

Obxectivo xeral 

SIOL na provincia da Coruña (Santiago e Coruña) 

SIOL na provincia de Pontevedra (Vigo) 

SIOL na provincia de Lugo 

SIOL na provincia de Ourense 

Colaboraremos co SEPE 

 FADEMGA Plena inclusión Galicia está cualificada 
como Axencia de Colocación dende novembro de 
2014, para a provincia da Coruña (con número de 
autorización 1200000049). 

Ao longo do ano 2022 continuaremos coa xestión 
da mesma para dotala de máis contido, adaptando 
os procedementos e buscando financiamento para 
o seu funcionamento.  

Mensualmente tamén remitiremos ao SEPE 
(Servizo público de emprego) informes de funcio-
namento sobre o número de persoas atendidas, 
novas altas, ofertas tramitadas e contratacións de 
persoas con discapacidade intelectual no mercado 
de traballo, así como a memoria anual de activida-
des.  

Axencia de colocación 

 Como centro colaborador do Servizo Público de 
Emprego de Galicia, prestamos o Servizo de infor-
mación e orientación laboral a calquera persoa  
demandante de emprego con discapacidade               
intelectual ou do desenvolvemento da nosa               
Comunidade autónoma.  

Un total de 1.379 persoas demandantes de                    
emprego atendidos polo Servizo de información e 
orientación laboral de FADEMGA (un 58,20% do 
total) están fóra do circuíto de servizos de atención 
á dependencia (Centros de servizos con contratos 
dependentes da Consellería de Política Social). Isto 
converte ao noso Servizo de información e orienta-
ción laboral nun recurso fundamental para case 
1.400 persoas e as súas familias que non dispoñen 
de outros recursos especializados.  

Durante 2022 o Servizo de información e                     
orientación laboral pretende consolidar e reforzar 
os recursos de formación ou de apoios para o              
emprego que pode ofrecer aos seus usuarios. 

 

 A raíz da situación provocada pola COVID-19                
implantáronse estratexias de comunicación e                
seguimento nas accións de información e orienta-
ción laboral en 2020, que perduraron no ano 2021.  

A incerteza da evolución da situación sanitaria en 
2022 obriga ao Servizo de información e orienta-
ción laboral  a consolidar e mellorar as novas vías 
de orientación e seguimento dos seus usuarios  
neste ano.  

Para elo, temos como obxectivo manter, como            
mínimo, as 6.457 accións de orientación presencial, 
as 1.963 orientacións telefónicas e as 838 orienta-
cións en liña efectuadas en 2021. 

Axencia de colocación 

Bolsa propia Entidades federadas 

Provincias 
Grupos de oposicións 

por provincias 

Participantes         

nos grupos 

A Coruña 25 276 

Lugo 6 76 

Ourense 7 71 

Pontevedra 8 130 

TOTAIS 46 553 

Servizo de formación                   

para o emprego (SFORE)  

En canto á formación de preparación de oposicións, 
na actualidade está recibindo formación un total de 
553 alumnos nas catro provincias de Galicia para 
dúas categorías laborais, a través de 46 accións: 
 

Ordenanza: Formación válida para a preparación de 
diversas categorías:  

 :: Agrupación profesional de persoal                         
funcionario Subalterno da Xunta de Galicia 
 :: Axudante de xestión e servizos                                 
Comúns-Ordenanza  (Persoal Laboral da                        
Administración Xeral do Estado) 
 :: Ordenanza, Grupo V. Categoría 003 (Persoal                   
Laboral da Xunta de Galicia).    
 

Na actualidade hai convocatoria aberta para a                      
Administración Xeral do Estado, que detallamos no 
seguinte apartado. 

 

 :: Pinche: Formación para a convocatoria de 
39 prazas reservadas polo SERGAS para esta             
categoría. 

Preparación de oposicións 

 

Formación prelaboral 

Continuaremos coa programación de accións grupais 
como habilidades socio laborais, técnicas de busca 
de emprego, prevención de riscos laborais, educa-
ción en igualdade, obradoiros de entrevistas de            
traballo, educación viaria, educación para a vida  
diaria, educación da saúde, resolución de conflitos, 
autodeterminación para o emprego, manexo do      
euro, brigadas de busca de emprego, habilidades                    
comunicativas, obradoiros de elaboración de                
currículos, auto coñecemento, motivación e toma de 
decisións ou autonomía nos desprazamentos.  

Despois da experiencia derivada do confinamento e 
medidas restritivas provocadas pola crise sanitaria 
da COVID-19 prestaremos especial atención a               
ofrecer formación en competencias dixitais que             
contribúan a diminuír  fenda dixital do colectivo e 
fomentar a autonomía dos alumnos para asistir a 
cursos de formación en liña ou realizar as  buscas de 
emprego na rede coa a organización de accións            
formativas de busca activa de emprego a través de 
internet, informática básica, uso dos smartphones e 
tabletas na formación e busca de emprego ou cursos 
de seguridade e uso das redes sociais, emprego de 
plataformas de tele formación e uso de ferramentas 
de comunicación en liña grupal e webinars 
(mediante Zoom, Skype, Webex, Google Dúo). 

Realizaremos 10 accións coas que beneficiaremos a 
máis de 100 persoas con discapacidade intelectual. 
Así mesmo, faremos accións formativas e informati-
vas coas familias dos beneficiarios partícipes en           
procesos de inserción.  

Servizo de apoio para o           

emprego (SAE)  

 Continuaremos prestando apoios individuais e  
personalizado a cada demandante de cara a                     
acompañalo antes e durante o seu contrato                
laboral.  

Igualmente, prestaremos apoios a todas aquelas 
persoas vinculadas dalgunha maneira a este proce-
so de inserción: á familia, ás persoas empresarias 
así como aos profesionais que interveñan; todo elo 
co obxectivo de favorecer o éxito da contratación e 
asegurar o mantemento dos postos acadados.  

Centraremos a atención na prestación de apoios ás 
persoas con discapacidade intelectual que atopen 
emprego no ano 2022, sendo o noso obxectivo 
mínimo realizar 7 procesos de inserción, meta xa 
fixada na concesión do programa de apoio á inclu-
sión social e laboral da Consellería de Política So-
cial (subvención destinada á realización de progra-
mas de interese xeral para fins de carácter social, 
con cargo á asignación tributaria do 0,7% do im-
posto sobre a renda das persoas físicas.)  

A través do devandito programa, continuaremos 
realizando prospección do tecido empresarial co 
fin de captar postos de traballo para os demandan-
tes de emprego do noso colectivo, establecendo 
un obxectivo mínimo de prospección de 30 empre-
sas e esperando captar un mínimo de 20 ofertas de 
traballo que se adecúen ás persoas con discapaci-
dade intelectual.  

Continuaremos prestando apoio e seguimento 
continuo, como mínimo a 25 persoas beneficiarias 
que na actualidade xa se atopan ocupadas, tanto 
en empresas privadas como nas Administracións 
Públicas.  

Buscaremos recursos e entidades que apoien e 
fomenten a inserción laboral do noso colectivo, 
mediante actividades de sensibilización tanto no 
sector privado coma nas diversas Administracións 
Autonómicas. 

Prestación de apoios 

 Acompañaremos e asesoraremos a persoas con 
discapacidade intelectual que queiran emprender  
iniciativas de emprego autónomo. 

Proseguiremos  co servizo de asesoramento e reso-
lución de consultas de diferentes temáticas 
(laboral, técnico, fiscal, legal...) 

Informaremos sobre subvencións e axudas de        
diferentes temáticas que poidan resultar de intere-
se para as entidades federadas. 

Asesoramento e información 

Servizo de fomento do 

emprego (SFE)  

 Sensibilizaremos á administración sobre a                    
necesidade de seguir mellorando as políticas             
activas de emprego para garantir unha axeitada 
inclusión socio-laboral das persoas con discapaci-
dade intelectual, así como sobre a necesidade de 
incentivar os Centros Especiais de Emprego de   
iniciativa social integrados por persoas con                      
especiais dificultades de inserción (discapacidade 
intelectual, enfermidade mental, discapacidade 
física +65%) 

Buscaremos recursos económicos e novos nichos 
de mercado para facer máis viables os CEE da              
contorna federativa.  

Sensibilización e traballo coa 

administración 

 Promover a inserción laboral das persoas con              
discapacidade intelectual realizando labores de 
prospección de empresas e asesoramento de            
empresarios. 

Prospección 

 Faremos unha xornada sobre “Contratos reserva-
dos a centros especiais de emprego e cláusulas 
sociais na contratación pública” así como sobre o 
novo concepto de “contabilidade social” 

Xornadas 

O emprego público  

Incorporacións 

Incorporación de 7-8 persoas usuarias de FADEMGA 
como adxudicatarias das 9 prazas convocadas me-
diante a resolución do 30 de setembro 2019, da Di-
rección Xeral de Recursos Humanos, pola que se 
convoca concurso-oposición para o ingreso na cate-
goría de persoal de servizos xerais, en prazas reser-
vadas para seren cubertas por persoas que acrediten 
discapacidade intelectual.  
 

Incorporación de 2 persoas usuarias de FADEMGA 
como adxudicatarias das 20 prazas convocadas me-
diante a resolución do 9 de xuño de 2021, da Presi-
dencia da Axencia Estatal de Administración Tributa-
ria, pola que se convoca proceso selectivo para o 
ingreso, polo sistema xeral de acceso libre, como 
persoal laboral fixo na categoría de Ordenanza, en 
prazas reservadas para ser cubertas por persoas que 
acrediten discapacidade intelectual. 
 

Incorporación de 5 persoas usuarias de FADEMGA 
como adxudicatarias das 5 prazas convocadas en 
Galicia (190 en todo o territorio español) convocadas 
mediante a resolución do 28 de xullo de 2021, da 
Secretaría de Estado de Función Pública, pola que se 
convoca proceso selectivo para o ingreso, como per-
soal laboral fixo no grupo profesional E0, especiali-
dade de Tarefas Complementarias de Apoio, suxeito 
ao IV Convenio Único para o persoal laboral da Ad-
ministración Xeral do Estado, en prazas reservadas 
para ser cubertas por persoas que acrediten discapa-
cidade intelectual. 

 

Apoio en convocatorias 

RESOLUCIÓN do 29 de decembro de 2020, da Direc-
ción Xeral de Recursos Humanos, pola que se convo-
ca concurso-oposición para o ingreso na categoría de 
pinche en prazas reservadas para seren cubertas por 
persoas que acrediten discapacidade intelectual (39 
prazas). A previsión para a realización das probas da 
fase oposición é do segundo trimestre de ano. 
 

RESOLUCIÓN do 29 de decembro de 2020, da Direc-
ción Xeral de Recursos Humanos, pola que se convo-
ca concurso-oposición para o ingreso na categoría de 
técnico/a en farmacia en prazas reservadas para se-
ren cubertas por persoas que acrediten discapacida-
de intelectual. (10 prazas) 

 Xunta de Galicia (91 prazas): 

 Agrupación profesional de persoal funcionario 
Subalterno: 49 prazas correspondentes ás 
Ofertas Públicas de Emprego de 2018, 2019, 
2020 e 2021. 

 Corpo auxiliar da Administración Xeral, sub-
grupo C2: 21 prazas correspondentes ás Ofer-
tas Públicas de Emprego de 2016-2017,2018 e 
2019. Na actualidade estamos a colaborar coa 
Dirección Xeral de Función Pública da Conse-
llería de Facenda na elaboración da convoca-
toria e adaptación de temarios para esta cate-
goría que se convocará por primeira vez en 
Galicia. 

 Persoal de limpeza e cociña: 17 prazas corres-
pondentes ás Ofertas Públicas de Emprego de 
2020 e 2021 

 Persoal de servizos xerais: 4 prazas correspon-
dente á Oferta Pública de Emprego de 2020. 

SERGAS (20 prazas): 

 Celador: 15 prazas correspondentes á Oferta 
Pública de Emprego de  2021. 

 Auxiliar Administrativo: 10 prazas correspon-
dentes á Oferta Pública de Emprego de 2021.  

 

Administración Xeral do Estado:  

 Grupo profesional E0, especialidade de Tarefas 
Complementarias de Apoio: 689 prazas corres-
pondentes ás Oferta Pública de Emprego de 
2019, 2020 e 2021. 

 Descoñécese a distribución territorial das      
mesmas, pero dado o volume de prazas            
pendentes de convocar, espérase un conside-
rable número de prazas en Galicia. 

 Corporación Radio e Televisión de Galicia, S.A. 

 Ordenanza: 1 praza correspondente á Oferta 
Pública de Emprego de 2021. 

 

  

  

Prazas pendentes de convocar 

Outras actividades 

En 2022 temos previstos 2 grandes proxectos que esperamos 
teñan continuidades durante 2023.  
Programas Integrados para o fomento da Empregabilidade 
das persoas con discapacidade de Galicia.  
Este proxecto atópase dentro das políticas activas de empre-
go previstas en Galicia no marco do Plan de Recuperación, 
Transformación e Resiliencia. A través deste proxecto duran-
te os anos 2022-2023 prestaremos atención a un total de 
262 persoas con discapacidade intelectual co fin de mellorar 
as súas posibilidades de atopar emprego e facilitar a súa in-
serción no mercado laboral.  
As persoas participantes recibirán atención personalizada as 
súas características e necesidades, tal como: 
Diagnose de empregabilidade, itinerario personalizado de 
inserción e asesoramento. 
Formación, a través do catálogo de empregabilidade do ser-
vizo público de emprego estatal ou formación vinculada a 
certificados. 
Técnicas de Coaching, intelixencia emocional e técnicas de 
motivación para a busca de emprego, tanto por conta propia 
como allea. 
Habilidades socio laborais e obradoiros de entrevistas. 
Fomento da capacidade emprendedora. 
Prospección empresarial. 
Emparellamento de ofertas de traballo coas persoas deman-
dantes de emprego participantes. 
Prácticas Profesionais non laborais en empresas. 
Obradoiros sobre mobilidade laboral. 
Sensibilización e concienciación ao empresario. 
Competencias dixitais de cara a adquirir destrezas necesarias 
para empregar as TICS como ferramenta na búsqueda de 
emprego. 
 
Proxecto de Emprego Personalizado.  
Este proxecto desenvolverase durante o ano 2022 e parte do 
ano 2023 (ata o 30 xuño) e beneficiará a un total de 15 parti-
cipantes con discapacidade intelectual. 
Cada participante terá a oportunidade de mellorar as súas 
posibilidades de atopar un emprego despois de atravesar 
diferentes fases como:  
 Descubrimento dos talentos e capacidades. 
 Planificación dirixida a coñecer a contorna e determi-

nar empresas nas que puidese desenvolver os seus 
talentos.  

 Fase de negociación, onde se identificarán as empre-
sas nas que a persoa pode aportar valor e posterior 
oferta negociada coa empresa.  

 Crearase un “Plan de Apoios” que faciliten a incorpora-
ción e mantemento do posto de traballo. 

 

Seguiremos facendo seguimento das Ofertas de 
Emprego Público e concertando entrevistas con 
diversas administracións para garantir o cum-
primento da cota de reserva do 2% de prazas 
de reserva para persoas con discapacidade inte-
lectual, co obxecto de prestar o asesoramento 
necesario para que se cumpran os requisitos 
precisos para que os procesos sexan plenamen-
te adaptados e asegurar a igualdade de oportu-
nidades nos procesos selectivos. 
 

Continuaremos colaborando coas distintas        
Administracións para a adaptación de materiais 
a lectura fácil dos diversos procesos selectivos. 
 

Traballaremos para solicitar financiamento para 
o mantemento e funcionamento das 5 oficinas 
do SIOL ás Deputacións Provinciais e Concellos 
nas que están instalados, especialmente ao 
Concello de Santiago, que é o único concello 
que non aporta ningún tipo de axuda económi-
ca. Tamén continuaremos solicitando axudas e 
recursos económicos de cara a novos progra-
mas de formación e integración social e laboral 
das PCDI de Galicia (programas integrados de 
emprego, formación ocupacional, etc.), así co-
mo da correspondente renovación do persoal 
do SIOL. 
 

Impartiremos charlas informativas e de sensibi-
lización en Centros de Educación nos que sexa 
demandado. Nestes pasados anos acudimos 
con regularidade ao Colexio La Salle dentro do 
seu programa de Achegamento á Realidade, así 
como no CEE Príncipe Felipe (Pontevedra) etc. 

Novos proxectos 

Novos proxectos e outras actividades transversáis 

Plan de Acción 2022 

Plan de Acción 2022 

9 
Deporte 

Obxectivo: 
Promocionar o deporte 

A través dun convenio asinado entre a 
Federación e Special Olympics Galicia en 
2001, esta asociación comprométese a 

realizar as actividades de carácter deporti-
vo, social e cultural que conxuntamente 

ambas entidades estimen oportuno.  

O obxectivo último das actividades             
deportivas é promover as capacidades de 
cada participante, centrando a atención, 

non ás súas limitacións, senón a                       
características como a iniciativa, o                   
liderado, a cooperación, o valor e                      

o autocontrol.  

 

Filosofía 

A filosofía Special Olympics Galicia radica en fomen-
tar as capacidades persoais de cada participante, 
potenciando características como a iniciativa, o lide-
rado, a cooperación, o valor e a autonomía, o cal se 
traduce nunha mellora da confianza e da autoestima 
da persoa con discapacidade intelectual.  

 

Obxectivos 

Ofrecer un sistema de competición a todas as                   
asociacións de persoas con discapacidade intelectual 
que estiveron a traballar ao longo do ano nas nosas 
diferentes modalidades deportivas. 
 

Promocionar o deporte base. 
 

Apoiar a práctica de deportes minoritarios así como            
deportes con probas adaptadas ás capacidades de 
cada persoa. 
 

Ofrecer unha competición deportiva organizada e de            
calidade. 
 

Formar aos Técnicos Deportivos, para ofertar unha                   
calidade no adestramento.  
 

Crear puntos de encontro para que poidan participar                           
todas as entidades de persoas con discapacidade                       
intelectual que queiran gozar dunha xornada depor-
tiva e normalizada. 
 

Mostrar á sociedade que todas as persoas con disca-
pacidade intelectual, cos apoios adecuados, poden 
acceder á práctica deportiva. 
 

Fomentar o deporte unificado, é dicir, equipos for-
mados por persoas con e sen discapacidade. 
 

Abrir á cidadanía as nosas actividades. 

FADEMGA Plena inclusión Galicia 

Xogos autonómicos e Ligas Outras actividades 

Xogos de deportes minoritarios 
5 de marzo / Asociación CON ELES 
Vilagarcía de Arousa 

Xogos de atletismo 
19 de marzo / Asociación AS BURGAS 
Ourense 

Xogos de campo a través e petanca 
22 de abril / Asociación ASPRONAGA 
Culleredo  

Maratón urbano 
29 de maio / Asociación PRODEME 
Sober  

Marchas ciclistas unificadas 
Do 29 de setembro ao 2 de outubro 
A través das 4 provincias  

Xogos de natación 
15 de outubro / Asociación ASPAS 
Santiago 

Xogos de fútbol sala 
25 de outubro / Asociación S. FRANCISCO 
Vigo 

Xogos de baloncesto 
5 de marzo / Asociación S. VICENTE 
Lugo 

Ligas de fútbol sala 
Toda a tempada 
Varias localidades 

Entrega agasallos do Certame de Nadal 
28 de marzo  
Santiago 

Xacobeo e Convivencia Familiar 
Do 27 de xuño ao 3 de xullo 
Santiago 

Vacacións de verán 
Xullo e agosto 
Varias localidades 

Gala Fin de Ligas 
26 de novembro 
Santiago 

Partidos do Celta de Vigo 
Toda a tempada 
Vigo 

Festival de artes escénicas 
Por determinar 
Varias localidades 

Rutas de adestramento Xacobeo 2022 
Xaneiro-Xuño 
Varias localidades 

Certame de Tarxetas de Nadal 
Decembro 2022 
Galicia 

Xornada de técnicos 
Por determinar 

...e ademáis... 

Posible programa de vacacións durante as xornadas de inverno 

Actividades de boas prácticas, impulso da filosofía e sensibilización 

Varias actividades a proposta de Special Olympics España 



www.fademga.org 


